
AKCIJA KURIR: Pretreseno 18 lokacija

Sedam privedenih,
šteta tri miliona
Službenici državne agencije
za istrage i zaštitu BiH (SIPA)
jučer su u ranim jutarnjim
satima po nalogu Tužilaštva
i Suda BiH nastavili akciju
Kurir. Širom BiH SIPA je za-
jedno sa službenicima Upra-
ve za indirektno oporezivanje
BiH (UIO) pretresla 18 loka-
cija u Tuzli, Brčkom, Sara-
jevu, Banjoj Luci i Mostaru.

Meta su bili Kinezi koji su
pravne osobe i vlasnici firmi.
Cilj akcije Kurir je sprečava-
nje nezakonitog poslovanja i
iznošenja novca van BiH.

-U okviru istrage prikuplje-
ni su dokazi da je određen broj
firmi u vlasništvu kineskih dr-
žavljana prikazivao umanjen
promet i nezakonito smanjivao
knjigovodstvenu vrijednost
uvezene robe koja je prodava-
na u BiH. Nakon toga su ste-
čeni novac u višemilionskim
iznosima, uz pomoć drugih
osoba, ilegalno iznosili iz BiH
u Hrvatsku, gdje su uplaćivani
na račune kineskih državljana
- navode iz Tužilaštva BiH.

Iz UIO su rekli da je još rano
govoriti o konačnom iznosu za
koji je oštećen budžet BiH, ali
prema prvim procjenama na-
kon akcije iz BiH je na neza-
konit način izneseno oko tri
miliona eura.

-Tek po okončanju svih
istražnih radnji moće se go-
voriti o konačnim iznosima

za koje se sumnja da je ošte-
ćen budžet BiH. Ispred UIO u
akciji Kurir učestvuju 42 služ-
benika iz svih regionalnih cen-
tra iz Odsjeka za provođenje
propisa i odsjeka za poreze.
Službenici će dovršiti u nared-
nim danima potpune kontrole
obveznika koji su predmet ak-
cije, te će se tek po okončanju
svih kontrola znati koja koli-
čina robe je prometovana na-
crno i za koji iznos precizno
je oštećen budžet BiH - rekao
je Ratko Kovačević, glasnogo-
vornik UIOBiH.

Šteta je načinjena neplaća-
njem poreza i propisanih dadž-
bina, a vršeno je krivično dje-
lo pranja novca, jer je novac
nelegalnim tokovima iznošen
iz BiH, čime je nancsena šte-
ta finansijskom sistemu BiH.

Akcija Kurir je započeta
krajem decembra prošle go-
dine kadaje uhapšeno sedam
Kineza i tri državijanina BiH
na području Sarajeva, Brčko
distrikta, Orašja i Gradačca.
Tada je detaljnom istragom
utvrđeno da su uhapšeni duži
vremenski period vršili kri-
jumčarenje i iznošenje iz BiH
gotovog novca, a u ukupnom
iznosu od 15 miliona eura.
SIPA je na zahtjeve tužioca
Tužilaštva BiH u službene pro-
storije pozvala sedam osoba,
gdje su saslušani u svojstvu
osumnjičenih. dž.sarić-kozić

SaturdayDržava: Bosna i Hercegovina

Doseg:

Stranica: 7

Površina: 136 cm2 1 / 1


